
	1. Նախագծով ներկայացվել է «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության (այսուհետ՝ ՊՈԱԿ) կողմից 2024-2026թթ. ընթացքում կատարման ենթակա պետական նշանակության հիդրոօդերևութաբանական  աշխատանքների ծրագիրը (Ծրագիր), որի շրջանակներում ՊՈԱԿ-ն ապահովում է հիդրոօդերևութաբանական  փաստացի  պայմանների  և դրանց  սպասվող  փոփոխությունների, կլիմայի ներկա և ապագա վիճակի մասին տեղեկատվությունը պետական կառավարման, տարածքային  կառավարման և  տեղական  ինքնակառավարման մարմիններին, բնակչությանը, տնտեսության տարբեր ճյուղերին:
Այդ կապակցությամբ առաջարկում ենք «X. Ակնկալվող արդյունքները» բաժնի աղյուսակում ներկայացնել նաև թվով 94 ուղղություններով տրամադրվող տեղեկատվության սպառողների շրջանակն ըստ ուղղությունների, ինչպես նաև տեղեկատվության տրամադրման հաճախականության կամ կատարման ժամկետների վերաբերյալ պարզաբանումներ:
Բացի այդ նշված բաժնում ներառված են նաև կրկնվող տեղեկատվության տեսակներ, մասնավորապես՝ Հանրապետության 10 մարզերի համար հիդրոօդերևութաբանական տեղեկագրերի պատրաստում (9-րդ և 27-րդ կետեր), տվյալների հաղորդում և փոխանակում (46-րդ և 88-րդ կետեր):
2. Համաձայն Ծրագրի 3-րդ կետի, Ծրագիրը կազմվել է հիմք ընդունելով ՀՀ 2024-2026 թթ. ՄԺԾԾ-ով նախատեսված ֆինանսավորման կողմնորոշիչ չափաքանակներն ու ծավալները, ներառելով նաև լրացուցիչ ֆինանսավորման պահանջ՝ տարեկան 45.0 մլն դրամի չափով: Մինչդեռ Ծրագրի «XII. Ծրագրի  ֆինանսական ապահովումը» բաժնի 19-րդ կետով Ծրագրով նախատեսված միջոցառումների ֆինանսավորման աղբյուրներ են դիտարկվում ՀՀ պետական բյուջեն (ՊՈԱԿ-ի համար յուրաքանչյուր տարվա պետական բյուջեով նախատեսված գումարի շրջանակներում), ձեռնարկատիրական գործունեությունից ստացած  եկամուտները և ՀՀ օրենքով չարգելված այլ ֆինանսական աղբյուրները: Հետևաբար Նախագծով անհրաժեշտ է բացահայտել 45.0 մլն դրամի ծախսման ուղղությունները (այն ուղղվելու է պահպանման ծախսերին, թե Ծրագրով նախատեսված նոր միջոցառումներին), ինչպես նաև ֆինանսավորման աղբյուրները:
Միաժամանակ նշենք, որ 2024-2026թթ. ՄԺԾԾ համեմատ ՀՀ 2024թ. պետական բյուջեի նախագծով ՊՈԱԿ-ին նախատեսվել է հատկացնել 102.1 մլն դրամով ավել գումար (1,719.7 մլն դրամ), որը նախատեսվում է ուղղել Սևանա լճի ջրի որակի ֆիզիկաքիմիական, հիդրոկենսաբանական, լճի հատակային նստվածքների ֆիզիկական ու քիմիական պարամետրերի և մթնոլորտային տեղումների որակական կազմի մոնիթորինգի աշխատանքների իրականացմանը:
3. Համաձայն հիմնավորման, չնայած էլեկտրաէներգիայի, ջրի, վառելիքի, գործուղումների և այլ ապրանքների ու ծառայությունների գների և նվազագույն աշխատավարձի բարձրացման, ՀՀ 2023թ. պետական բյուջեով ՊՈԱԿ-ի պահպանման ծախսերի գծով հատկացումները մնացել են 2022թ. մակարդակին: 2024-2026թթ. համար լրացուցիչ ֆինանսավորում չհատկացնելու դեպքում կարող է վտանգվել (համաձայն հիմնավորման) կազմակերպության կողմից իրականացման ենթակա գործառույթների կատարումը՝ հանգեցնելով միջոցառման գծով կատարման ենթակա արդյունքային /կատարողական/ ցուցանիշների թերակատարմանը: 
Այս կապակցությամբ նշենք, որ ՀՀ վարչապետ Նիկոլ Փաշինյանի մոտ 18.09.2022թ. կայացած Հայաստանի Հանրապետության 2023 թվականի պետական բյուջեի մասին ՀՀ օրենքի նախագծի մասին խորհրդակցության N Վ/102-2022 արձանագրության 3-րդ կետի 2-րդ ենթակետով ՀՀ փոխվարչապետին հանձնարարվել էր համապատասխան նախարարների հետ առանձին քննարկման առարկա դարձնել ՊՈԱԿ-ների աշխատավարձերի բարձրացման հարցը՝ հաշվի առնելով վերջիններիս առանձնահատկությունները և ըստ անհրաժեշտության ՀՀ վարչապետին ներկայացնել կետային լուծումների առաջարկներ՝ միաժամանակ ընդունելով ի գիտություն, որ ՊՈԱԿ-ների գծով ընթացիկ ծախսերի ավելացումներ չեն իրականացվելու, իսկ աշխատավարձի բարձրացումն իրականացվելու է միայն վերջիններիս եկամուտների ավելացման հաշվին: 
Հետևաբար ՊՈԱԿ-ին ՀՀ պետական բյուջեից լրացուցիչ միջոցների հատկացման անհրաժեշտության հարցն առաջարկում ենք դիտարկել ՊՈԱԿ-ի եկամուտների և ծախսերի ամփոփ նախահաշվի շրջանակներում՝ ներկայացնելով ՊՈԱԿ-ի ձեռնարկատիրական գործունեությունից ու այլ ծառայությունների դիմաց ստացված ֆինանսական միջոցներից իրականացնելու անհնարինության վերաբերյալ համապատասխան հիմնավորումները: 
Միաժամանակ նշենք, որ սույն գրության 2-րդ կետում նշված 102.1 մլն դրամը նախատեսվել է ուղղել նոր միջոցառումների՝ Սևանա լճի ջրի որակի ֆիզիկաքիմիական, հիդրոկենսաբանական, լճի հատակային նստվածքների ֆիզիկական ու քիմիական պարամետրերի և մթնոլորտային տեղումների որակական կազմի մոնիթորինգի աշխատանքների իրականացմամբ պայմանավորված աշխատավարձի ֆոնդի ավելացմանը (30.3 մլն դրամ) և պահպանման ծախսերին (71.8 մլն դրամ):
Բացի այդ նախատեսվել է ՊՈԱԿ-ին հատկացնել ևս 300.0 մլն դրամ՝ ավտոմատ գազանալիզատորներով համալրված 2 դիտակայանի ձեռքբերման նպատակով: 

	Ընդունվել է մասամբ։
«X. Ակնկալվող արդյունքները» բաժնի աղյուսակում կատարվել է համապատասխան լրացում, կրկնությունները բացառվել են:
   Ինչ վերաբերում է ծախսման ուղղությունները բացահայտելուն արված դիտարկմանը, նշեմ, որ «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության  (այսուհետ` ՊՈԱԿ)   գործառույթները հստակ ամրագրված են «Հիդրոօդերևութաբանական գործունեության մասին» օրենքով։   ՊՈԱԿ-ը համաձայն «Հիդրոօդերևութաբանական գործունեության մասին» օրենքի 10-րդ հոդվածի 1-ին մասի «բ» կետի`    կոչված է  իրականացնելու Կառավարության կողմից պարբերաբար   հաստատվող  պետական նշանակության հիդրոօդերևութաբանական աշխատանքների ծրագրերով պետության կարիքների  համար իրականացվող աշխատանքների անհրաժեշտ ծավալների  ապահովմանը և Հայաստանի Հանրապետության միջազգային պայմանագրերով ստանձնած պարտավորությունների  կատարմանը։ 
      Նախագծով  նախատեսված  45000.0 հազ.դրամը  համակարգի պահպանման ծախս է հանդիսանում, քանի  որ  այն նախատեսվում է  ուղղել   պետության կարիքների  համար կատարվող աշխատանքների  իրականացմանը և ՊՈԱԿ-ում ներկայումս աշխատող  և նվազագույն աշխատավարձ ստացող 367 պետական հիդրոօդերևութաբանական ցանցի   դիտորդների  աշխատավարձերի  «Նվազագույն ամսական աշխատավարձի մասին» օրենքի (այսուհետ՝ Օրենք)  պահանջներին    համապատասխանեցնելուն:
Հայաստանի Հանրապետության 2023 թվականի պետական բյուջեի մասին  օրենքի նախագծի մասին խորհրդակցության N Վ/102-2022 արձանագրության 3-րդ կետի 2-րդ ենթակետով փոխվարչապետին հանձնարարվել էր համապատասխան նախարարների հետ առանձին քննարկման առարկա դարձնել ՊՈԱԿ-ների աշխատավարձերի բարձրացման հարցն ընդհանրապես, սակայն ոչ «Նվազագույն ամսական աշխատավարձի մասին» օրենքի պահանաջների պահպանման համապատասխանության հարցը:          
Հարկ է նշել, որ  «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպությունը (այսուհետ՝ պետական կազմակերպություն) եզակիներից է, որ Կառավարության որոշմամբ սահմանել է կազմակերպության գործունեության ընթացքում առաջացած շահույթի օգտագործման կարգը, որով սահմանվել է հաշվետու տարվա շահույթի բաշխման ուղղություններն ու չափերը, և հաստիքացուցակով նախատեսված պետական բյուջեից աշխատավարձ ստացող աշխատողին աշխատավարձի «Նվազագույն ամսական աշխատավարձի մասին» օրենքով սահմանված չափն ապահովելու (տարբեության մասով) ուղղություն նախատեսված չէ, ուստի, վերոգրյալ հիմնավորումները հաշվի առնելով՝  ֆինանսավորման  աղբյուր  կարող է հանդիսանալ  միայն  բյուջետային  ֆինանսավորումը: Անհրաժեշտ է նշել նաև, որ ՊՈԱԿ-ի ձեռնարկատիրական գործունեությունից  առաջացած զուտ եկամուտը կազմում է տարեկան միջին հաշվով   20000,0 - 22000,0 հազ.դրամ, որն էլ նպատակաուղղվում է հիմնականում մասնագիտական սարքեր-սարքավորումների ձեռքբերմանը։
        Ինչ վերաբերվում է  2024-2026թ.թ. ՄԺԾԾ  համեմատ  ՀՀ  2024թ. պետական  բյուջեի  նախագծով    ՊՈԱԿ-ին  նախատեսված  102.1 մլն.դրամով  ավել  գումար  հատկացնելուն,  ապա  տեղեկացնում  եմ, որ  այն  կոնկրետ   նպատակաուղղված է  Սևանա  լճի ջրի  որակի   ֆիզիկաքիմիական, հիդրոկենսաբանական, լճի  հատակային  նստվածքների  ֆիզիկական և  քիմիական պարամետրերի և  մթնոլորտային  տեղումների  որակական կազմի մոնիթորինգի  աշխատանքների  իրականացմանը, համարվում է  արդիականացման ծրագիր և    նվազագույն  աշխատավարձի կարգավորման հետ ոչ մի կապ  չունի։
              Նպատակային է   նաև  ՊՈԱԿ-ին  հատկացված 300.0 մլն դրամը՝ ավտոմատ գազանալիզատորներով  համալրված 2  դիտակայանի  ձեռքբերման  նպատակով, այն  նույնպես համարվում է  արդիականացման ծրագիր և նույնպես նվազագույն  աշխատավարձի ֆոնդը չի կարող համալրել։







	2. ԱՌՈՂՋԱՊԱՀՈՒԹՅԱՆ
ՆԱԽԱՐԱՐՈՒԹՅՈՒՆ
	28.11.2023թ.

	
	ԱԱ/04/27350

	Ի պատասխան Ձեր 2023 թվականի նոյեմբերի 23-ի թիվ 1/18.1/15182-2023 գրության՝ Շրջակա միջավայրի նախարարության ««Հիդրոօդերևութաբանության և մոնիթորինգի  կենտրոն» պետական ոչ առևտրային կազմակերպության կողմից 2024-2026 թվականների ընթացքում կատարման ենթակա պետական նշանակության հիդրոօդերևութաբանական աշխատանքների ծրագիրը հաստատելու մասին» Կառավարության որոշման նախագծի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան:

	Ընդունվել է։

	3. ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ
	23.11.2023թ.

	
	ՊՆ/510/7652-2023

	 «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության կողմից 2024-2026 թվականների ընթացքում կատարման ենթակա պետական նշանակության հիդրոօդերևութաբանական աշխատանքների ծրագիրը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:

	Ընդունվել է։

	4.ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	04․12․2023թ․

	
	01/23005-2023

	· նախագծի հավելվածի VI-րդ գլխի 10-րդ կետի աղյուսակի 1.14 ենթակետի 2-րդ սյունակի  «1 անգամ գարնանը՝ ծաղկման» բառերը փոխարինել «2 անգամ՝ ծաղկման և պտղակալման» բառերով, 
· նախագծի հավելվածի վերոնշյալ աղյուսակի 1-ին կետում ավելացնել  «Արդյունավետ ջերմաստիճանների գումարի որոշում» ենթակետը՝ հաշվի առնելով գյուղատնտեսական գոտիականությունը (ըստ կայանների),
· 2024 թվականի ծրագրում ներառել նաև Հայաստանի Հանրապետությունում ըստ բնակավայրերի կարկտի առավել ակտիվ գոտիների քարտեզագրման աշխատանքները։

	Ընդունվել է:

	5. ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	05/12/2023թ.

	
	ԳՍ/15.3/37272

	««Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության կողմից 2024-2026 թվականների ընթացքում կատարման ենթակա պետական նշանակության հիդրոօդերևութաբանական աշխատանքների ծրագիրը հաստատելու մասին» Կառավարության որոշման նախագծի վերաբերյալ առաջարկություններ չունենք։

	Ընդունվել է:


	6.ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ

	08/01/2024թ.

	
	/27.0.01/514

	
1. ««Հիդրոօդերևութաբանության և մոնիթորինգի  կենտրոն» պետական ոչ առևտրային կազմակերպության կողմից 2024-2026 թվականների ընթացքում կատարման ենթակա պետական նշանակության հիդրոօդերևութաբանական աշխատանքների ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում և Հավելվածի 1-ին կետում «օրենքի» բառից առաջ անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:
2. Նախագծի 3-րդ կետից անհրաժեշտ է հանել «պաշտոնական» բառը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 7-րդ մասի կարգավորումը, որի համաձայն՝ ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից: 
3. Նախագծում բացակայում է «Նորմատիվ իրավական ակտերի մասին» օրենքի         11-րդ հոդվածի 1-ին մասի 6-րդ կետով սահմանված վավերապայմաններից՝ ստորագրող պաշտոնատար անձի անվան սկզբնատառը, ազգանունը:
4. Նախագծով հաստատվող հավելվածի (այսուհետ՝ Հավելված) գլուխների համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջին, որի համաձայն՝  նորմատիվ իրավական ակտի բաժիններն ու գլուխները համարակալվում են արաբական թվանշաններով:         
5. Հավելվածի 6-րդ կետում ժամերի գրելաձևն առաջարկում ենք համապատասխանեցնել  «Նորմատիվ իրավական ակտերի մասին» օրենքի 21-րդ հոդվածի 6-րդ մասի պահանջին, որի համաձայն՝  ժամերը նշելիս ժամը և րոպեն արտահայտող թվերի միջև դրվում է երկու կետ, իսկ դրանցից առաջ նշվում է «ժամը» բառը: Նույն դիտարկումը վերաբերում է նաև Հավելվածի ամբողջ տեքստին:
6. Հավելվածի 10-րդ կետի աղյուսակի համարակալումն առաջարկում ենք համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջին, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
7. Հավելվածի 15-րդ կետի 13-րդ ենթակետի վերջում «:» կետադրական նշանն անհրաժեշտ է փոխարինել «,» կետադրական նշանով, 37-րդ ենթակետի վերջում «,» կետադրական նշանն անհրաժեշտ է փոխարինել «:» կետադրական նշանով, իսկ 26-րդ ենթակետում «Հայաստանի» բառն առաջարկում ենք փոխարինել «Հայաստանի Հանրապետության» բառերով: 
8. Հավելվածի 16-րդ կետի աղյուսակում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և շաղկապը»՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:
9. Հավելվածի 17-րդ կետի 11-րդ ենթակետում առաջարկում ենք հղում կատարել ենթակետից հետո նախատեսվող միջազգային համագործակցության միջոցառումների ցանկին: Նույն ցանկում առաջարկում ենք վերացնել բառերի կրճատումները՝ հաշվի առնելով «Նորմատիվ իրավական ակտերի մասին» օրենքի 21-րդ հոդվածի 2-րդ մասի դրույթները:
10. Հավելվածի 19-րդ կետի 1-ին և 2-րդ ենթակետերի վերջում անհրաժեշտ է «.»կետադրական նշանը փոխարինել «,» կետադրական նշանով՝ նկատի ունենալով, որ Հավելվածի ողջ տեքստում ենթակետերը միմյանցից բաժանված են «,» կետադրական նշանով:   

         Է. ՄԱՐԳԱՐՅԱՆ

	
Ընդունվել է
 

	7.ՎԱՐՉԱՊԵՏԻ ԱՇԽԱՏԱԿԱԶՄԻ
 ԾՐԱԳՐԵՐԻ ՓՈՐՁԱՔՆՆՈՒԹՅԱՆ  ՎԱՐՉՈՒԹՅՈՒՆ

         Նախագծով հաստատվող հավելվածի վերաբերյալ հայտնում ենք հետևյալը. 
1. Հավելվածի՝ «6. ԱԳՐՈՕԴԵՐԵՎՈՒԹԱԲԱՆԱԿԱՆ  ԴԻՏԱՐԿՈՒՄՆԵՐ» բաժնի  10-րդ կետով նախատեսվում է «Ագրոօդերևութաբանական դիտարկումների իրականացում օդերևութաբանական  ցանցի 37 կայաններում` 31 գյուղատնտեսական մշակաբույսերի վրա...», մինչդեռ աղյուսակով չի հիմնավորվում, թե ի՞նչ «31 գյուղատնտեսական մշակաբույսերի» մասին է խոսքը և ո՞ր մարզերին է այդ գործընթացը վերաբերում: 
Վերոգրյալից ելնելով՝ առաջարկում ենք հստակեցնել վերոնշյալ կետը՝ խմբագրելով «գյուղատնտեսական մշակաբույսերի վրա» արտահայտությունը: 
2. Առաջարկում ենք հավելվածի «XI.  ՄԻՋՈՑԱՌՈՒՄՆԵՐԸ» բաժնում ներառված  միջոցառումների համար սահմանել հստակ կատարման ժամկետներ՝ իրենց ականկալվող արդյունքներով (չափելի ցուցանիշներով): Նույնը վերաբերում է «9. ԳԻՏԱՀԵՏԱԶՈՏԱԿԱՆ ԱՇԽԱՏԱՆՔՆԵՐ, ԿԼԻՄԱՅԱԿԱՆ ՈՒՍՈՒՄՆԱՍԻՐՈՒԹՅՈՒՆՆԵՐ ԵՎ ՎԵՐԼՈՒԾՈՒԹՅՈՒՆՆԵՐ» բաժնի առանձին միջոցառումներին:  
Բացի այդ, «XI. ՄԻՋՈՑԱՌՈՒՄՆԵՐԸ» բաժնի համարակալումն անհրաժեշտ է համապատասխանեցնել մյուս բաժինների համարակալումներին: 
3. Հիմք ընդունելով ՀՀ կառավարության 25.02.2021թ. N252-Լ որոշմամբ հաստատված աշխատակարգի 20-րդ կետի 4) ենթակետի պահանջը (հանրային քննարկման ենթակա լինելու դեպքում նախագծի փաթեթը ներառում է նաև հանրային քննարկման տեղեկանքը և ամփոփաթերթը), ինչպես նաև ՀՀ կառավարության 10.10.2018թ. «Հանրային քննարկումների կազմակերպման և անցկացման կարգը սահմանելու և ՀՀ կառավարության 2010 թվականի մարտի 25-ի N 296-Ն որոշումն ուժը կորցրած ճանաչելու մասին» N 1146-Ն որոշմամբ հաստատված հավելվածի 3-րդ կետը (ՀՀ կառավարության ներքին իրավական ակտերի նախագծերը ևս ՀՀ օրենսդրությամբ սահմանված կարգով ենթակա են հանրային քննարկման) հայտնում ենք, որ նախագիծը ենթակա է հանրային քննարկման: 
	Ընդունվել է մասամբ
1. Հավելված 6-րդ կետով 2021-2023 թվականին նախատեսված 46 օդերևութաբանական կայաններից մեկը՝ Կապանը անվտանգությունից ելնելով փակվել է, մշակաբույսերը հստակեցվել են:
2.  «XI.  ՄԻՋՈՑԱՌՈՒՄՆԵՐԸ» և 9. ԳԻՏԱՀԵՏԱԶՈՏԱԿԱՆ ԱՇԽԱՏԱՆՔՆԵՐ, ԿԼԻՄԱՅԱԿԱՆ ՈՒՍՈՒՄՆԱՍԻՐՈՒԹՅՈՒՆՆԵՐ ԵՎ ՎԵՐԼՈՒԾՈՒԹՅՈՒՆՆԵՐ բաժնում ներառված  միջոցառումներն ինչպես մյուս բոլոր միջոցառումները տվյալ որոշմամբ նախատեսվում է իրականացնել 2024-2026թթ ընթացքում և շարունակվելու են նաև հետագայում ներառելով մոնիթորինգի նոր տվյալներ քանի որ պրոցեսը շարունակական բնույթ է կրում:
3. Ընդունվել է: Հանրային քննարկման տեղեկանքը կցվում է։

	8.ՎԱՐՉԱՊԵՏԻ ԱՇԽԱՏԱԿԱԶՄԻ ՏԱՐԱԾՔԱՅԻՆ ԶԱՐԳԱՑՄԱՆ և ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ

	1. Անհրաժեշտ է նկատի ունենալ, որ Նախագծին կից ներկայացված չէ հանրային քննարկման տեղեկանքը, ինչը հակասում է ՀՀ կառավարության 2018 թվականի 1146-ն  որոշման  հավելվածի 3-րդ կետի պահանջներին:  
2.  Հավելվածի 6-րդ կետով սահմանված է՝ Հանրապետության  տարածքում` մթնոլորտում և գետնի մակերևույթին   տեղի ունեցող ֆիզիկական երևույթների ուսումնասիրման նպատակով՝ 45 օդերևութաբանական կայաններում  լրիվ  ծրագրով, միաժամանակ դիտարկումներ են իրականացվելու 49 ավտոմատ օդերևութաբանական կայաններում,  իսկ  24 հիդրոլոգիական դիտակետերում` կրճատ  ծրագրով  (միայն օդի ջերմաստիճանի, տեղումների, մթնոլորտային երևույթների և ձյան բարձրության), Համաշխարհային օդերևութաբանական կազմակերպության կողմից սահմանված  կարգով և միջազգային ստանդարտներին համապատասխան Գրինվիչի ժամանակով ժամը 00:00–ին, 03:00–ին, 06:00–ին, 09:00–ին, 12:00–ին, 15:00–ին, 18:00–ին և 21:00–ին, իսկ մթնոլորտային երևույթների և եղանակի վիճակի նկատմամբ` շուրջօրյա  դիտարկումների իրականացում: Հարկ է նշել, որ ՀՀ կառավարության 2021 թվականի N 792-Լ որոշման համաձայն՝ վերոնշյալ դիտարկումները 2021-2023 թվականների ընթացքում նախատեսվել է իրականացնել 46 օդերևութաբանական կայաններում և 25 հիդրոլոգիական դիտակետերում: 
3. Հավելվածի 8-րդ կետով նախատեսվում է՝ ակտինոմետրիական շուրջօրյա  դիտարկումների  իրականացում  3  կայաններում (Երևան, Մարտունի, Սևան,), ինչը սակայն, 2021-2023 թվականներին, համաձայն ՀՀ կառավարության 2021 թվականի N 792-Լ որոշման՝ նախատեսվել է իրականացնել է 6 կայաններում (Երևան, Տաշիր, Գյումրի, Համբերդ, Մարտունի, Սևան): 
4.  Հավելվածի 10-րդ կետով նախատեսվում է ագրոօդերևութաբանական դիտարկումների իրականացում օդերևութաբանական  ցանցի 37 կայաններում, մինչդեռ 2021-2023 թվականների ընթացքում նախատեսվել է իրականացնել 40 կայաններում:
5. Հավելվածի 11-րդ կետով նախատեսվում է իրականացնել գամմա ֆոնի չափումներ ռադիոլոգիական իրավիճակի վերաբերյալ՝ 20  օդերևութաբանական կայաններում, մինչդեռ 2021-2023 թվականների ընթացքում ՀՀ կառավարության 2021 թվականի N 792-Լ որոշման համաձայն՝ նախատեսվել է իրականացնել 34 կայաններում: 
6. Հավելվածի 14-րդ կետով ներկայացված աղյուսակի 3-րդ կետի համաձայն՝ նախատեսվում է շուրջօրյա` 4 ժամը մեկ անգամ 5 օդերևութաբանական  կայաններում (Վանաձոր, Օձուն, Սևան, Վարդենյաց, Մարտունի)  իրականացնել գոլորշացման դիտարկումներ: Հարկ է նշել, որ ՀՀ կառավարության 2021 թվականի N 792-Լ որոշման համաձայն՝ վերոնշյալ դիտարկումները 2021-2023 թվականների ընթացքում նախատեսվել է իրականացնել 7 օդերևութաբանական կայաններում (Վանաձոր, Օձուն, Ապարան, Վարդենյաց, Մարտունի, Երևան ագրո, Արարատ): 
7. Հավելվածի 16-րդ կետով ներկայացված աղյուսակի 22-րդ կետով նախատեսվում է՝ օդերևութաբանական  դիտարկումների տվյալների  նոր թվային երկակի  միջազգային ծածկագրի լիակատար ներդրում՝ 2024-2026 թվականների ընթացքում: Անհրաժեշտ է նկատի ունենալ, որ ՀՀ կառավարության 2021 թվականի N 792-Լ որոշմամբ՝ օդերևութաբանական  դիտարկումների տվյալների  նոր թվային երկակի  միջազգային ծածկագրի լիակատար ներդրման ժամկետ է սահմանված 2023 թվականը:  
8. Հավելվածի 16-րդ կետում ներկայացված աղյուսակի 21-րդ կետով նախատեսվում է եղանակի թվային կանխատեսման  փոքր լուծաչափով   մոդելի ներդրում 2024-2026 թվականների ընթացքում: Մինչդեռ՝ ՀՀ կառավարության 2021 թվականի N 792-Լ որոշմամբ ներդրման ժամկետ է սահմանված 2022 թվականը: Նմանատիպ խնդիրներ առկա են նաև աղյուսակի 24-րդ և 27-րդ կետերում: 
9. Հաշվի առնելով վերոգրյալ նկատառումները՝ գտնում ենք, որ Նախագծի վերոգրյալ կետերն ունեն  լրացուցիչ պարզաբանման և հիմնավորման կարիք:
10.Նախագծի նախաբանում, որպես լիազորող նորմ, նշվսծ է`  «Հիդրոօդերևութաբանական գործունեության մասին» օրենքի 10-րդ  հոդվածի 1-ին մասի «բ» կետը, համաձայն որի՝ ՀՀ կառավարությունը հաստատում է պետական նշանակության հիդրոօդերևութաբանական աշխատանքների ծրագրերը: Գտնում ենք, որ լրացուցիչ պարզաբանման կարիք ունի այն, թե արդյո՞ք Նախագծով նախատեսված բոլոր աշխատանքները հանդիսանում են պետական նշանակության հիդրոօդերևութաբանական աշխատանքներ: Հարկ է նշել, որ վերոնշյալ օրենքի 11-րդ հոդվածի 1-ին մասի «ը» կետով, որպես լիազոր մարմնի լիազորություն սահմնաված է՝ միջազգային, հանրապետական և տեղական նշանակության հիդրոօդերևութաբանական աշխատանքների ցանկի սահմանումը, դրանց կատարման ապահովումը, հիդրոօդերևութաբանական երևույթների վերաբերյալ պաշտոնական կանխատեսումների և այլ արտադրանքի մատուցումը: Գտնում ենք, որ մինչ Նախագիծը  ՀՀ կառավարության հաստատմանը ներկայացնելը՝ անհրաժեշտ է,  լիազոր մարմնի կողմից հաստատված՝ միջազգային, հանրապետական և տեղական նշանակության հիդրոօդերևութաբանական աշխատանքների ցանկի առկայությունը:
	
	Ընդունվել է մասամբ
1. Ընդունվել է: Հանրային քննարկման տեղեկանքը կցվում է։
2.Հավելված 6-րդ կետով 2021-2023 թվականին նախատեսված 46 օդերևութաբանական կայաններից մեկը՝ Կապանը անվտանգությունից ելնելով փակվել է:
Մեկ հիդրոլոգիական դիտակետում կրճատ ծրագրով (միայն օդի ջերմաստիճանի, տեղումների, մթնոլորտային երևույթների և ձյան բարձրության) օդերևութաբանական դիտարկումներ ժամանակավորապես չեն իրականացվելու գործիք-սարքերի մաշվա-ծության պատճառով մինչև համապատասխան միջոցների ներգրավվումը։
3.Հավելված 8-րդ կետով ակտինոմետրիական դիտարկումները իրականացվել են 6 օդերևութաբանական կայաններում՝ Երևան ագրոօդերևութաբանական,Տաշիր, Մարտունի, Սևան, Ամբերդ, Գյումրի։ Սակայն 2022-2023 թվականին Գյումրի, Տաշիր և Ամբերդ օդերևութաբանական կայանների ակտինո-մետրիական գործիքները խափանվեցին եղանակային պայմաններից (ուժեղ քամի, ամպրոպ)։ Խոսքը վերաբերվում է մեխանիկական կայաններին, փորձեր են արվել վերանորոգել, սակայն չի հաջողվել սարքերի մաշվածության պատճառով։ Դրանից ելնելով այս պահին օդերևութաբանական ցանցում գործում են 3 ակտինոմետրիական կայաններ (Երևան-ագրո, Սևան, Մարտունի) իսկ մյուս երեքում տեղադրվելու են ավտոմատ օդերևութաբանական կայաններ։
4.Հավելվածի 10-րդ կետով նախատեսվում է ագրոօդերևութաբանական դիտարկումների իրականացում օդերևութաբանական  ցանցի 37 կայաններում, մինչդեռ 2021-2023 թվականների ընթացքում նախատեսվել է իրականացնել 40 կայաններում: 
Կապանի օդերևութաբանական կայանը փակվել է մյուս երկուսում (Ծաղկահովիտ, Վարդենյաց լեռնանցք) գործիքների մաշվածության պատճառով ժամանակավորապես դիտարկումներ չեն իրականացվելու մինչև համապատասխան միջոցների ներգրավվումը։ 
5. Ընդունվել է մասամբ.
12 օդերևութաբանական կայաններում ժամանակավորապես դիտարկումներ չեն իրականացվելու սարքերի մաշվածության և ստանդարտներին չհամապատասխանելու պատճառով։ 2023 թվականին ձեռք բերված նորագույն և ճշգրիտ սարքավորումներով վերազինվել է գործող 22 օդերևութաբանական կայաններ որտեղ իրականացվելու են գամմա ֆոնի չափումներ։
6. Ընդունվել է մասամբ կատարվել է համապատասխան փոփոխություն
Գոլորշացման դիտարկումներ իրականացվելու են 6 օդերևութաբանական կայաններում տեղադրված ավտոմատ օդերևութաբանական կայանների գոլորշացման տվիչների միջոցով։
7. Ընդունվել է աշխատանքները կատարվել են  2023 թվականին, տեխնիկական վրիպակը շտկվել է՝ Հավելվածի 16-րդ կետով ներկայացված աղյուսակի 22-րդ կետը հանվել է ծրագրից։
8. Հավելվածի 16-րդ կետում ներկայացված աղյուսակի 21-րդ կետով նախատեսված եղանակի կանխատեսման թվային մոդելների ներդրումն էական նշանակություն ունի ինչպես եղանակի կանխատեսման, այնպես էլ վտանգավոր հիդրոօդերևութաբանական երևույթների կանխատեսումների ճշգրտու-թյունը և հուսալիությունը բարձրացնելու խնդիրներում։ Այս խնդիրները հատկապես կարևոր են Հայաստանի լեռնային ռելիեֆի պայմաններում։ 
Այնուամենայնիվ, բարձր լուծաչափի եղանակի կանխատեսման թվային մոդելների ներդնումը պահանջում է հզոր հաշվողական ռեսուրսներ՝ սուպերհամակարգիչ, և համապատասխան ֆինանսական ռեսուրսներ այդ համակարգի պահպանման և սպասարկման համար։ Ներկա դրությամբ, պայմանավորված ոչ բավարար ֆինանսական միջոցներով, այս խնդիրը լուծված չէ։ 2024-2026 թթ. նախատեսվում են շարունակել աշխատանքների իրականացումն այս ուղղությամբ և շարունակել եղանակի կանխատեսման թվային մոդելներ ներդրման աշխատանքները այլ ինստիտուտների հետ համագործակցության միջոցով կամ համապատասխան ֆինանսական աջակցության առկայության դեպքում։   
Աղյուսակի 24-րդ և 27-րդ կետերում ներկայացված աշխատանքների իրականացման համար անհրաժեշտ է բարձրացնել մասնագետների ծրագրավորման հմտությունները և կարողությունները։ 2024-2026 թթ. նախատեսվում է վերապատրաստել ՊՈԱԿ-ի մասնագետներին, ինչը հնարավորություն կտա իրականացնել վերը նշված աշխատանքները։   
10.«Հիդրոօդերևութաբանական գործունեության մասին» օրենքն ընդունվել է դեռևս 2001 թվականին և լիովին վերանայման կարիք ունի: Դրանից հետո բազմիցս Կառավարության որոշմամբ (2007, 2010, 2012, 2015, 2018, 2021 թվականներին ) ընդունվել և հաստատվել են հիդրոօդերևութաբանական աշխատանքների ծրագրերը: Ինչ վերաբերում է Նախագիծը լիազոր մարմնի կողմից հաստատված՝ միջազգային, հանրապետական և տեղական նշանակության հիդրոօդերևութաբանական աշխատանքների ցանկի առկայության դեպքում  ՀՀ կառավարության հաստատմանը ներկայացնելուն, ապա Կառավարության ընդունած ակտն ավելի բարձր իրավաբանական ուժ ունի, հետևաբար Ծրագիրն ընդունելով հաստատում է նաև դրանում կատարվող աշխատանքների պետական նշանակությունը:

	9․ Կադաստրի Կոմիտե

	   Հաշվի առնելով այն հանգամանքը, որ «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից 2024-2026 թվականների ընթացքում կատարման ենթակա պետական նշանակության հիդրոօդերևութաբանական աշխատանքների ծրագրով նախատեսվում են նաև թեմատիկ քարտեզների կազմման, կլիմայական գոտիների քարտեզների թարմացման աշխատանքներ, առաջարկում ենք  հիմք ընդունելով «Տարածական տվյալների մասին» ՀՀ օրենքը, Նախագծի հավելվածի «9. Գիտահետազոտական աշխատանքներ, կլիմայական ուսումնասիրություններ և վերլուծություններ» բաժնում ներառել դրույթ համապատասխան թեմատիկ կլիմայական քարտեզագրական շերտերը 
ՀՀ կառավարության 2022 թվականի հոկտեմբերի 6-ի «Հայաստանի Հանրապետությունում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» N 1569-Ն որոշման դրույթներին համապատասխանեցնելու՝ դրանք ազգային գեոպորտալում ինտեգրելու նպատակով:

	Ընդունվել է
Ծրագրում կատարվել է համապատասխան փոփոխություն

	ա) Ներկայացնել «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից 93 ուղղություններով տրամադրվող տեղեկատվության սպառողների շրջանակն ըստ ուղղությունների, ինչպես նաև ներկայացնելով պարզաբանումներ՝ տեղեկատվության տրամադրման հաճախականության կամ կատարման ժամկետների վերաբերյալ. 
բ) ՀՀ կառավարության որոշման նախագծի շրջանակներում ճշգրտել 45.0 մլն դրամի ֆինանսավորման աղբյուրը. 
գ) Ֆինանսների նախարարությանը ներկայացնել հիմնավորումներ «Հիդրոօդերևութաբանության և մոնիթորինգի կենտրոն» ՊՈԱԿ-ի վճարովի ծառայությունների դիմաց եկամուտների ավելի կայուն և կանխատեսելի հեռանկար ստեղծելու ուղղությամբ իրականացվող գործողությունների, ինչպես նաև «Հիդրոօթերևութաբանության և մոնիթորինգի կենտրոն» ՊՈԱԿ-ի կողմից որակյալ ծառայություններ մատուցելու ուղղությամբ անհրաժեշտ անցումների վերաբերյալ. 
Հաշվի առնելով Կադաստրի կոմիտեի ղեկավար Սուրեն Թովմասյանի դիտարկումը՝ ապահովել ՀՀ կառավարության որոշման նախագծի վերաբերյալ Կադաստրի կոմիտեի դիրքորոշումը
	Ընդունվել է
ա) Համաձայն «Հիդրոօդերևութաբանական գործունեության մասին» ՀՀ օրենքի 5-րդ հոդվածի երկրորդ մասի հիդրոօդերևութաբանական երևույթների և պրոցեսների վերաբերյալ տեղեկատվության սպառողներն են Հայաստանի Հանրապետության պետական մարմինները և տեղական ինքնակառավարման մարմինները, քաղաքացիները, իրավաբանական անձինք, ինչպես նաև օտարերկրյա ֆիզիկական և իրավաբանական անձինք: Միաժամանակ ծրագրում կատարվել են  փոփոխություններ 93 ուղղություններով տրամադրվող տեղեկատվությունները խմբավորվել են 35 ուղղություններով և հստակեցվել են սպառողների շրջանակը և կատարման ժամկետները,
բ) ծրագրում կատարվել է հստակեցում նշելով ֆինանսավորման աղբյուրը պետական բյուջեից քանի որ համաձայն Հիդրոօդերևու-թաբանական գործունեության մասին օրենքի 24-րդ հոդվածի երկրորդ մասի պետական նշանակության հիդրոօդերևութաբանական գործունեության տեսակները ֆինանսավորվում են պետական բյուջեի միջոցներից,
Կադաստրի կոմիտեի առաջարկի հիման վրա ծարագրում կատարվել  է համապատասխան փոփոխություն։

	1. Նախագծով առաջարկվում է հաստատել «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության (այսուհետ՝ ՊՈԱԿ) կողմից 2024-2026թթ. ընթացքում կատարման ենթակա պետական նշանակության հիդրոօդերևութաբանական  աշխատանքների ծրագիրը (Ծրագիր), որի շրջանակներում ՊՈԱԿ-ն ապահովում է հիդրոօդերևութաբանական  փաստացի  պայմանների  և դրանց  սպասվող  փոփոխությունների, կլիմայի ներկա և ապագա վիճակի մասին տեղեկատվությունը պետական կառավարման, տարածքային  կառավարման և  տեղական  ինքնակառավարման մարմիններին, բնակչությանը, տնտեսության տարբեր ճյուղերին:
Նախագծի մշակման համար հիմք է ընդունվել «Հիդրոօդերևութաբանական գործունեության մասին» օրենքի 10-րդ հոդվածի 1-ին մասի «բ» կետը, որով սահմանված է, որ ՀՀ կառավարությունը հաստատում է պետական նշանակության հիդրոօդերևութաբանական աշխատանքների ծրագրերը:
Միաժամանակ, Ծրագրի «1.Ընդհանուր նպատակը» բաժնի 3-րդ կետում նշված է, որ վերջինիս իրականացման նպատակով պետական բյուջեից լրացուցիչ կպահանջվի 45.0 մլն դրամ, որը հիմնավորման և կից Ամփոփաթերթի համաձայն նախատեսվում է ուղղել ՊՈԱԿ-ում նվազագույն աշխատավարձ ստացող թվով 367 աշխատակիցների աշխատավարձերի բարձրացմանը:
Սակայն գտնում ենք, որ հիշյալ հարցը ուղիղ փոխկապակցված չէ Ծրագրի հետ և չի հանդիսանում Նախագծով կարգավորման ենթակա առարկա:
Բացի այդ, 2025-2027թթ. բյուջետային գործընթացի շրջանակներում ՊՈԱԿ-ի հաստատված հաստիքացուցակում արդեն իսկ նախատեսվել է նվազագույն աշխատավարձի բարձրացումը, իսկ ՊՈԱԿ-ի 2024թ. ֆինանսատնտեսական գործունեության նախահաշվի համաձայն ծախսերը հաստատվել են՝ հիմք ընդունելով ՀՀ 2024թ. պետական բյուջեից հատկացումները՝ 1,719.7 մլն դրամ, ձեռնարկատիրական գործունեությունից ակնկալվող եկամուտները՝ 180.0 մլն դրամ և տարեսկզբի ազատ մնացորդը՝ 22.5 մլն դրամ (ներառյալ նվազագույն աշխատավարձի գծով բարձրացումը): 
Հետևաբար հաշվի առնելով վերոնշյալը, առաջարկում ենք Ծրագրից հանել նվազագույն աշխատավարձի բարձրացմանն ուղղված պետական բյուջեից 45.0 մլն դրամ լրացուցիչ պահանջի դրույթը և վերջինիս հատկացման նպատակահարմարության հարցը դիտարկել 2025-2027թթ. բյուջետային գործընթացի շրջանակներում: 
2. Տարածքային զարգացման և շրջակա միջավայրի նախարարական կոմիտեի 12.03.2024թ. նիստի NԿԱ/80-2024 արձանագրության 1-ին կետի գ/ ենթակետով Շրջակա միջավայրի նախարարությանն առաջարկվել էր Ֆինանսների նախարարություն ներկայացնել ՊՈԱԿ-ի վճարովի ծառայությունների դիմաց եկամուտների ավելի կայուն և կանխատեսելի հեռանկար ստեղծելու ուղղությամբ իրականացվող գործողությունների, ինչպես նաև վերջինիս կողմից որակյալ ծառայություններ մատուցելու ուղղությամբ անհրաժեշտ անցումների վերաբերյալ հիմնավորումներ: Մինչդեռ Նախագծի շրջանակներում բացակայում է պահանջվող տեղեկատվությունը:

	Ընդունվել է
1․ Ծրագրի 3-րդ կետը խմբագրվել է, պետական բյուջեից լրացուցիչ 45.0 մլն դրամի պահանջը հանվել է:
Ծրագրում կատարվել են համապատասխան փոփոխություններ: Ծրագրի  ֆինանսական  ապահովման բաժնից (կետ՝ 19) հանվել է ձեռնարկատիրական գործունեությունից ստացված եկամուտներին վերաբերող դրույթը, Ծրագրի  ֆինանսական  աղբյուրներ թողնելով միայն պետական բյուջեն, քանի որ համաձայն «Հիդրոօդերևութաբանական գործունեության մասին» օրենքի 24-րդ հոդվածի երկրորդ մասի՝ պետական նշանակության հիդրոօդերևութա-բանական գործունեության տեսակները ֆինանսավորվում են պետական բյուջեի միջոցներից:
2․ Վերաբերելի չէ նախագծի ընդունմանը, քանի որ կառավարությունը պետական նշանակության հիդրոօդերևութաբանական աշխատանքների պատվիրատուն է և սույն նախագծի միջոցով հաստատվում է պետական նշանակության հիդրոօդերևութաբանական աշխատանքների ծրագրերը և Հիդրոօդե-րևութաբանական գործունեության մասին օրենքի 24-րդ հոդվածի երկրորդ մասի այդ աշխատանքները ֆինանսավորվում են պետական բյուջեի միջոցներից։
ՊՈԱԿ-ի վճարովի ծառայությունների դիմաց եկամուտների ավելի կայուն և կանխատեսելի հեռանկար ստեղծելու ուղղությամբ իրականացվող գործողությունների, ինչպես նաև վերջինիս կողմից որակյալ ծառայություններ մատուցելու ուղղությամբ անհրաժեշտ անցումների վերաբերյալ հիմնավորումներ կներկայացվեն «Հայաստանի Հանրապետության կառավարության 2020 թվականի հունվարի 30-ի N 81-Ն որոշման մեջ փոփոխություն կատարելու մասին» Կառավարության որոշման նախագծի շրջանակներում՝ նախատեսելով ՊՈԱԿ-ի ձեռնարկատիրական գործունեության տեսակների ընդլայնում: 



